
Билтен на Организација на жени

на општина Свети Николе

Јули 2002, Свети Николе

Можеме ли да смениме барем нешто?

Организација на жените на општина Свети Николе

Организацијата н
а жени на општина Свети Николе активно работи од 1990 година и претставува континуитет на поранешното женско движење во општината. Таа е невладина, непартиска и непрофитна организација и работи на подрачјето на општина Свети Николе, а во последно време се направени обиди за заедничка соработка и со други женски НВО од Македонија.

Во организацијата членуваат околу 500 жени, од кои 30 се активни волонтерки и вклучени во реализацијата на тековните активности и проекти. Во почетокот организацијата работеше на пружање на хуманитарна помош за социјално загрозени лица, но од 1997 година своите активности ги насочи кон реализација на проекти од различни области. 

МИСИЈА на Организацијата

Основната цел и мисија на организацијата  е унапредување на положбата на жените во сите сфери како: еманципација и полова еднаквост, секаков вид на помош (правна, социјална), превентивна  здравствена едукација и заштита, човекови права - женски права со посебен осврт на семејното насилство на жените и децата, работа со деца, младинци и општа популација.

Еколошка акција 2001/2002
Досегашни активности

Во изминатите години Организацијата на жени реализира бројни проекти во повеке  области:

Здравство:

- “Едукација на жени од рурални средини за рано откривање на малигни заболувања  на репродуктивните органи”  прв пат финансиран од ДЕЛФИ СТАР ИНТЕРНАЦИОНАЛ, и на два пати од МЦМС - Скопје во периодот од 1999 - 2000 година,   и се реализирани бесплатни гинеколошки прегледи за 350 жени. Во проектите одржани се  предавања за ракот на дојката и ракот на матката за жени, од повеќе села во општината.

- “Едукација на жени од рурални средини  за ран откривање и соочување со малигни заболувања на репродуктивните органи” финансииран од Шведската фондација КВИННА ТИЛЛ КВИННА реализиран од 01. 01 2001 до 31. 12. 2001. Во проектот се реализирани 25 работилници со по 5 теми во 5 населани места во општината  и се обезбедени комплетни гинеколошки прегледи за 200 жени;

· “Можеме ли да смениме барем нешто” - проект финансиран  од Шведската фондација КВИННА ТИЛЛ КВИННА се реализира во текот на 2002 година. Проектот се состои од едукативен дел и иницијатива за промена на законот  за здравствена заштита. 

Во едукативниот дел се опфатени 3 села од општина Лозово во кои ќе се реализираат по 4 работилници на теми од малигните заболувања и посебно внимание се посветува на психичката состојба на зааболените жени и на односот со семејството. Дел за промена на законската регулатива со цел добивање на бесплатни гинеколошки прегледи за сите жени во Македонија кои треба да ги обезбеди државата. Проектот се реализира во соработка со 8 женски НВО од Македонија.
· “Едукација на жени за репродуктивно здравје” - проект финансиран од ЕСЕ - Скопје реализиран во 2000 година и втор проект во 2001 година финансиран од ФИООМ наменет за млади девојки и жени македонки и Ромки. Реализирани 8 работилници со теми од репродуктивното здравје.

Едукативна работилница за репродуктивно  здравје

· “Ментално здравје” - проект финансиран на два пати од ЕСЕ во текот на 2000 година. Во проектите се реализирани по 12 работилници наменети за жени од различна возраст со теми од менталното здравје .

· “Раст и развој на деца” -  проект реализиран во 2000 година со  поддшка на ЕСЕ и УНИЦЕФ. Проектот беше наменет за млади мајки со деца до 5 години, опфатени се 6 теми во врска со најосновните проблеми околу здравјето на децата до 5 години.

· “Борба против болести на зависност” во 1998 година финансиран од ИТЗ.  Во овој проект е реализирана трибина наменета за младите во градот а во исто време се поставени и клупи во градскиот парк каде младите можат да го минуваат своето слободно време.

· “Како да и се спротивставиме на дрогата”  проект реализиран во 2000 година, а        финансиран од Министерството за млади и спорт. Проектот опфаќаше работилници за младинци во 5 села, вклучувајки ги основните и средното училите во Свети Николе.

Семејно насилство врз жените и децата:
- “Семејно насилство”- проект финансиран од ФИООМ во 1990 година 

- “Живот во семејна заедница без страв како ќе биде следното утро”  реализиран во 2000 година финансиран од УНДП. Проектот се реализираше во вид на целодневни работилници за жени од 5 села и градот Свети Николе а исто така беа опфатени и две групи на деца од основните училишта.

- “Семејно насилство работа со општа популација” 2001 година, помогнат од ЕСЕ. Во проектот се реализирани по 6 работилници за две групи на жени од по 25 учеснички на теми од семејното насилство.

- Учество во коалицијата “Да сториме барем нешто”  во кампањата за донесување на закон за семејно насилство  финансирана од ЕСЕ.

 Работа со деца и младинци:

- “Да направиме чекор напред”- отварање на ВАВИЛОН Центар за деца и млади  финансирано од УНИЦЕФ во  2001. Центарот го посетуваат деца од 7 -  24 години и добиваат бесплатни курсеви по англиски јазик, компјутери, животни вештини, креативност, новинарство,  дебата и др активности.

Обука за работа на компјутери во ВАВИЛОН центарот

- “Да направиме чекор напред 2” ВАВИЛОН Центар за деца и млади поддржан од Агенцијата за спорт и млади и Светската Банка 2002. Се реализираат истите активности како и претходната годинна со можност за додавање и на други активности како спорт, соосбраќај, прва помош, германски јазик и сл. Центарот го посетуваат  500 деца и младинци

- “Ние и нашиот свет” проект за млади од 14 - 21 година финансиран од ФИООМ - Програма за млади се реализира од Април до Декември 2002 година. Во проектот се вклучени околу 50 деца со кои се реализираат работилници од актуелни теми од секојдневниот живот, а во текот на месец Јуни се реализираше и летен камп во Претор.

Младите во дискусија за “ нивниот свет “

Работа со општа популација 
- “Имаме право да знаеме”  проект за презентирање на содржината на рамковниот договор финансиран од ФИООМ реализиран во Септември 2001 година. Одржани се 8 работилници во 8 населени места во општина Свети  Николе и реализирана  е тркалезна маса во Свети Николе

- Активно учество во кампањата ДОСТА Е во организација на ФИООМ. 

Економско зајакнување на жените
- Активно учество во  Граѓанската иницијатива на жени во соработка со други НВО, локална самоуправа,  синдикат, приватен бизнис сектор и медиуми. Проектот се реализира од Септември 2001 до Септември 2002, а во организација на СТАР Њорлд леарнинг. Реализирани се 4 работилници за околу 30 жени, контактна емисија со донатори и кредитори на локалната ТВ СВЕТ, вклучувајки и  тркалезна маса на која присуствуваа жени претприемачки и донаторите и кредиторите.

Трибина -Сама до сопствен бизнис 

Други активности :

- На локално ниво учество во акцијата Свети Николе најчист град во Македонија во соработка со локалните НВО и локалната самоуправа. Реализирани се неколку еколошки акции во градот и околината, спроведен конкурс за најдобро уредеен двор  и др.

- Посета на разни семинари на наши учеснички во земјта и странство.

Факти за ракот во Македонија
Во текот на последните години е забележано значително зголемување на лицата кои се заболени од малигни заболувања во цела Македонија. Малигните заболувања се на второ место од вкупниот број на заболувања. Посебно симптоматично зголемување е забележано кај ракот на репродуктивните органи кај жените кои од година на година расте. Ракот на дојката е на прво место кај жените по што следи и ракот на грлото на матката. Од спроведените анализи и официјалните податоци со кои се располога се забележува дека околу 45% од вкупните малигни заволување кај жените отпагаат на репродуктивните органи. Официјалните институции не располагаат со точни бројки за жените заболени од рак со оглед на тоа што не постои евидентирање на сите случаи така што бројката е веројатно многу поголема од онаа која ја презентираат во јавноста. Според информациите добиени од Торакалната хирургија во Државната болница во Скопје бројката на операции е зголемена двојно во споредба од пред пет години. Така во текот на 2001 година биле направени 400 операции а според информациите во текот на 2002 оваа бројка ќе биде поголема. Тука не се земени во предвид интервенциите во другите здравствени центри. Од друга страна се намалува и старосната структура на заболените жени. Сето ова упатува на барањето да се преземат итни акции со цел навремено откривање и излекување на овие болести и со таа да се намали бројката на заболени а во исто време и смртноста.

Организација на Жени - Свети Николе во борбата против ракот

Организацијата на жени како една од своите програмски активности кои подолго време ги реализира е борбата против ракот на дојката  матката. Во досегашното работење се реализирани 5 проекти на овие теми. Во почетокот проектите се спроведуваа како предавања за раното откривање на ракот на дојката и матката а во последните циклуси покрај проблемот со малигните заболувања се вклучува и прашањето за психолошката сосотојба на жената која е заболена од рак и односот на семејството. Во текот на сите овие години  спроведена е едукација во скоро сите населени места во општината Свети Николе и Лозово.

Од работилница за рано откривање рак на  дојката

 Предавањата и работилниците ги посетија над 1500 жени од различна возраст, националност и социјално - економска положба. Покрај тоа спроведени се гинеколошки прегледи за  800 жени, и како резултат од тие прегледи кај одреден број на жени навреме се откриени заболувања и проблеми, а тие жени се упатени на натамошно лекување и денес се успешно излекувани. Од друга страна се забележува дека голем број од жените кои приуствувале на предавањата и гинеколошките прегледи проолжуваат со редовни контроли. За секој од овие проекти се испечатени  брошури со теми од ракот на дојката и матката кои се дистрибуирани меѓу населението. Во текот на оваа година покренавме поширока акција со цел да се информира јавноста и надлежните институции да обезбедат бесплатни гинеколошки прегледи со цел рано откривање на ракот.

КВИННА ТИЛЛ КВИННА за жените во Свети Николе
Почетокот на соработката  на Организацијата  на Жени со Шведската Фондација КВИННА ТИЛЛ КВИННА е во 2001 година со реализирање на проектот “Едукација на жени од рурални средини за рано откривање и соочување со малигни заболувања на репродуктивните органи” Во рамките на овој проект се реализирани 25 работилници на теми:

- Малигни заболувања, појави и симптоми;  - Психолошки трауми кај жени заболени од малигни заболувања; - Семејството и болни заболени од малигни заболувања; - Рано откривање на рак на дојка; - Рано откривање на рак на матка, и тоа во селата: Горобинци, Црнилиште, Ерџелија, Мустафино и градот Свети Николе. Вкупно беа едуцирани 150 жени, а во соработка со Здравствениот Дом во Свети Николе  се реализирани 220 бесплатни гинеколошки прегледи, од кои 200 беа обезбедини со средства на Квинна Тилл Квинна а 20 на трошок на Здравстевениот Дом.   Во Декември 2001 година се оддржа тркалезна маса во Свети Николе на која присуствуваа претставнички од женски НВОа од 5 градови во Македонија: ( Свети Николе, Штип, Кочани, Крива Паланка и Македонска Каменица), и локални претствавници на државните институции: пратеникот во Парламентот од општина Свети Николе, г-динот Слободан Даневски, претставникот од Фондот за Здравство, г- динот Сашо Бошковски, од Локалната Самоуправа г-ѓа Ирина Поцкова и директорот на Здравствениот Дом, г-дин Илија Јованчев. Целта на ова тркалезна маса беше да се презентира идејата за покренување иницијатива за бесплатни гинеколошки прегледи.  Во текот на 2002 година со помош обезбедена повторно од КВИННА ТИЛЛ КВИННА, се продолжи со реализирањето на ова идеја, се покрена поширока презентација и промоција на Иницијативата во повеке градови во Македонија и тоа: Штип, Пробиштип, Кочани, Крива Паланка, Македонска Каменица, Битола, Куманово.
Студиска посета во Шведска

Во соработка со Квинна тилл Квинна член на Организацијата на Жени од Свети Николе д-р Гордана Митева, заедно со уште 10 жени, членки на други НВОа од Македонија,  учествуваше во студиска посета на Шведска од 26 Мај до 2 Јуни 2002 година. 

Пред седиштето на СИДА во Стокхолм

Во рамките на посетата се посетени повеке институции на власта, Парламентот, Министерството за еднаквост на половите, СИДА, седиштето на Квинна тилл Квинна во Стокхолм, при што се собрани и донесени корисни искуства за тоа како функционираат овие институции во Шведска и можности да се примени позитивното искуство во Македонија.

Промоција на истражувањето на АНТИКО
На 5 Јули во рамките на родовото истражување за учеството на жените во политиката спроведено од страна на АНТИКО, во свети Николе во соработка со Организацијата на Жени се оддржа промоција на нивната публикација Жените во политиката, спонзорирана од Квинна тилл Квинна.  На промоцијата присуствуваа жени од политичките партии во Свети Николе, НВОи и медиумите.
Можеме ли да смениме барем нешто? 

 - Проект 2002 година
Едукативни работилници во општина Лозово
Во текот на месеците Февруари и Март се одржаа 4 работилници за жените во Лозово. На работилниците присуствуваа по  25 жени од различна возраст.  Темите на работилниците беа:

1 . Малигни заболувања - поим и симптоми;

2. Психолошки трауми кај жени заболени од малигни заболувања и односот болна - семејство;

3.  Рано откривање на рак на дојка; 

4.  Рано откривање на рак на матка.

Целта на работилниците беше  жените да се запознаат со малигните заболувања на репродуктивните органи и слободно да проговорат за ракот. Посебно внимание беше посветено на психичката состојба на заболените жени и на односот во семејството. Едукацијата беше спроведена од страна на д-р Гордана Митева  и психологот Емина Петкова.

[image: image8.jpg]



Интерактивна едукативна работилница во општина Лозово 

 По завршувањето на работилниците 30 жени кои беа учеснички на работилниците добија бесплатни гинеколошки прегледи кои се спроведоа во Здравствениот  дом во Свети Николе. Прегледите опфаќаат колпоскопски преглед, ехо на града и ехо на матка. Кај одреден број на жени кај кои се забележани некои проблеми се упатени на понатамошно лекување.

Иницијатива за бесплатни гинеколошки прегледи

Согледувајќи ја состојбата на малигните заболувања кај жените, а во согласност со одржаната средба на 15. 12. 2001 година, Организацијата реши своите активности да ги насочи кон покренување на иницијатива за бесплатни гинеколошки прегледи кои државата треба да ги обезбеди.  За таа цел стапи во контакт со осум НВОа од Македонија кои имаат работено на проблематиката на малигни заболувања кај жените со цел заеднички настап пред јавноста и промовирање на идејата.  Во активностите покрај ОЖ Свети Николе  се вклучени ОЖ Штип, ОЖ Кочани, ОЖ Крива Паланка, ОЖ Пробиштип, ОЖ Македонска Каменица,    Искра - Битола, Јехона Куманово, и ОЖ Лозово. За таа цел се одржани 2 средби на 20. 04. 2002 и 25. 05. 2002 година на кои е донесена одлука за заеднички настап и започнување на активности во таа насока. Од страна на секоја организација се добиени информации за состојбата на ракот во општините од кои доаѓаат и се спроведени анкети меѓу жените со цел да се добие мислење од жените за идејата за бесплатни гинеколошки прегледи. Од резултатите на анкетата е потврдена потребата од бесплатни гинеколошки прегледи и потребата  од поширока едукација на жените за ракот. Во таа насока е решено во секој од градовите да се промовира идејата посебно кај претставниците на властта. 

Тркалезни маси за промовирање на иницијативата

Во рамките на реализацијата на проектот “Можеме ли да смениме барем нешто” финансиран од Шведската фондација КВИННА ТИЛЛ КВИННА Организацијата на жени на општина Свети Николе, организираше 7 ткалезни маси во 7 општини.Целта на тркалезните маси беше да се презентира состојбата со малигните заболувања на репродуктивните органи кај жените и да се покрене иницијатива пред државните органи да обезбедат бесплатни гинеколошки прегледи за сите  жени во Македонија. Ќе се настојува овие гинеколошки прегледи да бидат инкорпорирани во Законот за здравствена заштита со цел да се обезбеди еднаков пристап до здравството за сите жени.

Иницијативата презентирана пред градоначалникот  во Штип

На 07. 06. 2002 година се оддржа тркалезна маса во Штип во соработка со Организацијата на жени на Штип. На средбата присуствуваа градоначалникот на Штип г-дин Димитар Ефремов, лекари - гинеколози и претставници од НВОа во градот. 

Од презентацијата во Штип 

На средбата истакната е важноста на проблемот и потребата државата да изнајде начини и средства со кои би се финансирале овие прегледи. Прегледите треба да се бесплатни со цел навремено откривање на малигните заболување и нивно успешно излекување. Со иницијативата треба да бидат запознаени и кандидатите на политичките партии за нови претеници во парламентот бидејќи тие ќе треба да ја прифатат ваквата идеја. Идејата за бесплатни гинеколошки прегледи треба да се внесе и во програмите  на политичките партии, истакна градоначалникот Ефремов.

Иницијативата промовирана  во Кочани

На 10. 06. 2002 година се одржа тркалезна маса во Кочани со поддршка на Организацијата на жени на Кочани на која присуствуваа претставнички на НВО, лекари, гинеколози. Потребата од бесплатни гинеколошки прегледи е неминовна и државата треба да обрне поголемо внимание на здравјето на жените. Со цел да се реализира успешно оваа идеја потребно е пошироко информирање на јавноста за актуелноста на проблемот преку медиумите. Истовремено потребно е да се продолжи  со едукацијата на жените а посебно на младата женска популација за проблемот со малигните заболување и да се укаже на важноста од редовни гинеколошки прегледи со цел навремено откривање на било какви промени.

Поддршка од локалната самоуправа во Крива Паланка

На 12. 06. 2002 година во Крива Паланка се одржа тркалезна маса во организација на ОЖ Крива Палнака. 

Од тркалезната маса во Крива Паланка

На тркалезната маса присуствуваа градоначалникот на Крива Паланка г-дин Љупчо Петковски, д-р Ацо Младеновски лекар гинеколог и директор на здравствениот дом во Крива Паланка, лекари претставници од други НВО и претставници од локалните медиуми. Идејата за бесплатни гинеколошки прегледи беше подржана од сите присутни. Д-р Младеновски истакна дека е потребна поголема едукација на жените посебно во руралните средини за малигните заболувања и за важноста од редовните гинеколошки прегледи. Градоначалникот Петковски даде предлог иницијативата да се презентира и пред Заедницата на единиците на локална самоуправа (ЗЕЛС), и од неа дасе побара подршка со оглед на тоа што гинекологијата спаѓа во примарната здравствена заштита и ги засега сите општини.

Австралиското искуство да се примени во Македонија - порачано од Битола

Во организација на Здружението на жени ИСКРА од Битола  на 15. 06. 2002 година се одржа тркалезна маса во Битола на која присуствуваа претставници од НВО, д-р Елизабета Чипровска лекар - гинеколог  и медиуми. Презентирано е искуството кое го имало во Битола каде што пред неколку години имало организирани гинеколошки прегледи од страна на фирмите во кои жените се вработени и биле постигнати добри резултати. Треба да се настојува таквите активности да се продолжат и во иднина. Дадено е искуството од Австралија каде постојат задолжителни гинеколошки прегледи за сите жени и при тоа значително е намалена бројката на малигни заболувања кај жените. Ваквата активност би требало да се прифати и во нашата земја. Идејата за бесплатни гинеколошки прегледи  треба да се презентира и  да се подржи и од другите женски организации  во Битола, а исто и од други НВО во Македонија.

Пратеникот од М. Каменица во Парламентот на Македонија ја поддржува Иницијативата 

На  20. 06. 2002 година се одржа тркалезна маса во Македонска Каменица во Организација на ОЖ М. Каменица на која присуствуваа пратеникот на општина Делчево и М. Каменица во Парламентот, г-дин Мирко Иванов, директорот на здравствениот дом во Делчево д-р Војчо Атанасов, претставници од други НВО. Од страна на д-р Атанасов  лекар - гинеколог истакната е важноста од гинеколошките прегледи и од навременото откривање и лекување на малигните заболувања. Позитивното искуство кое ОЖ М. Каменица го стеканле со реализација на гинеколошките прегледи укажува на тоа дека кај одреден број на жени болеста е навремено откриена и жените денес се успешно излекувани. 

Од тркалезната маса во Македонска Каменица

Пратеникот Иванов истакна дека идејата неспорно и неопходно е државата да најде средства со кои би ги финансирале овие прегледи. Активностите треба да продолжат со лобирање кај новите пратеници а посебно кај жените пратенички со цел да се прифати идејата.

Бесплатни гинеколошки прегледи за сите жени, поефикасно евидентирање на заболените истакнато во  Пробиштип

На 26. 06. 2002 година се одржа тркалезна маса во Пробиштип во организација на ОЖ Пробиштип на која присуствуваа д-р Стевчо Николовски - директор на здравствениот дом, д-р гинеколог Ѓорѓи Митевски, претставник од Фондот за здравство  и претставници од НВО од градот. Д-р Митевски истакна дека бројот на заболени жени е поголем од евидентираниот поради тоа што голем број на малигни заболувања воопшто не се евидентираат. Навременото откривање на болеста овозможува успешно излекување на жените и затоа е многу важно жените редовно да посетуваат гинеколог. Гинеколошките прегледи треба да се задолжителни за сите жени и да бидат комплетни со ехо на града, ехо на матка, колпоскопски преглед, ПАП тест и мамографија. Потребно е да се изработи една долгорочна стратегија  со цел навремено откривање на болеста во почетниот стадиум. 

Масовност на Иницијативата побарано од Куманово
На 28. 06. 2002 година во Куманово се одржа тркалезна маса во лорганизација на ЈЕХОНА  на која присуствуваа претставнички на НВОа и претставнички од политички партии. Патот до реализирање на идејата е долг  и  многу тежок, а за тоа е потребно  ангажирање на поголем број на луѓе. Потребно е пошироко медиумско запознавање и промовирање на идејата со цел да се добие во масовност. Лобирањето треба да биде насочено кон носителите на власта и да се изготви детална студија за проблемот која треба да се достави до претставниците на власта. Активностите треба да бидат постојани и во континуитет, да се искористат сите можни начини со цел да се реализира идејата. Од друга страна женските НВОа треба да продолжат со едукацијата на жените посебно во руралните средини и во патријахалните семејства.

Заклучоци и насоки за идно дејствување 

1. Факт е дека малигните заболување на репродуктивните органи кај жените се сериозен и многу чест проблем;

2. Сите учесници на тркалезните маси ја поддржаа идејата Владата да обезбеди бесплатни гинеколошки прегледи за ситеа жени барем еднаш во годината.

3. Прегледите да бидат задолжителни и да опфаќаат: колпоскопија, ехо на матка, ехо на града, Пап тест и мамографија;

4. Да се продолжи со едукативните работилници за жените за малигните заболувања и за потребата од редовни гинеколошки прегледи.

5. Медицинските установи да се опремат со соодветна опрема, стручен персонал и да се подобри евиденцијата на лицата заболени од малигни заболувања.

6. Да се прошири идејата за бесплатни гинеколошки прегледи кај владините институции  членовите преку циркуларно писмо.

7. Пошироко медиумско презентирање на идејата со цел целата јавност да се информира за иницијативата и да  се добие поддршка од другите НВОа.





Informativen Bilten na Organizacija na @eni na op{tina Sveti Nikole

Dizajn i pe~atewe:  Cvaj Dizajn, Sveti Nikole

